
രുന്നാളിന്ന യരുശലെമിലെക്ക പൊകുന്നതും വിരൊധിച്ചു പി
ന്നെ ബെത്തലിൽ ഉണ്ടാക്കിയ ബലിപീഠത്തിന്മെൽ താൻ കരെറി
 പൂജ കഴിപ്പാൻ ഭാവിപ്പച്ചൊൾ യഹൊവ യഹൂദയിൽ നിന്ന നി
യൊഗിച്ചയച്ച ഒരു ദീൎഘദൎശി ചെന്ന ഹെ തറയെ യഹൊവായു
ടെ വാക്കു കെൾക്ക ദാവിദവംശത്തിൽ നിന്ന ജനിപ്പാനുള്ള യൊ
ശിയ നിന്റെ മെൽ പൂജിക്കുന്നവരെ അറുത്ത മനുഷ്യാസ്ഥികളെ
യും ഇട്ട ചുടും എന്നും മറ്റും കെട്ടാറെ യരൊബൊയാം കൈ നീ
ട്ടി അവനെ പിടിപ്പിൻ എന്ന വിളിച്ചപ്പൊൾ കൈശൊഷിച്ച
 സ്തംഭിച്ചനിന്നു തറപിളൎന്ന ചാരംതൂകി പിന്നെ രാജാവ ദീൎഘദ
ൎശിയൊട നീ ഇനിക്ക വെണ്ടി യഹൊവയൊട പ്രാൎത്ഥിക്ക എന്ന
 അപെക്ഷിച്ചാറെ അവൻ പ്രാൎത്ഥിച്ചു രാജാവിന്റെ കൈ സ്വസ്ഥ
മായി വരികയും ചെയ്തു. അനന്തരം ആ ദീൎഘദൎശി ദൈവകല്പന
പ്രകാരം വൈകാതെ തന്റെ വീട്ടിലെക്ക യാത്രയായപ്പൊൾ വൃ
ദ്ധനായ മറ്റൊരു ദീൎഘദൎശി ബെത്തെലിൽനിന്ന അവന്റെ വ
ഴിയെ ഒടി വ്യാജംപറഞ്ഞ അവനെ മടക്കി വീട്ടിൽ പാൎപ്പിച്ചു
 അവൻ ദൈവകല്പനക്ക വിരൊധമായി ഭക്ഷിച്ച കുടിച്ചശെഷം
 കഴുതപ്പുറമെറി തന്റെ സ്ഥലത്തെക്ക പുറപ്പെട്ടുപൊയി വഴിക്കൽ
 വെച്ച ഒരു സിംഹം അവനെ കണ്ടുപിടിച്ച കൊന്ന കഴുതയെ
യും ശവത്തെയും തൊടാതെ നിന്നുകൊണ്ടിരുന്നു വൃദ്ധനായ ദീ
ൎഘദൎശി ആ അവസ്ഥയെ കെട്ടപ്പൊൾ ഇത അനുസരണക്കെടിനു
ള്ള ശിക്ഷ എന്നറിഞ്ഞ പുറപ്പെട്ടുപൊയി ശവത്തെ എടുത്ത കുഴി
ച്ചിടുകയും ചെയ്തു.

യരൊബൊയാം ഇപ്രകാരമുള്ള ദൈവശിക്ഷകളെ കണ്ടിട്ടും
 ദുൎന്നടപ്പിനെ വിടാതെയും മനസ്സ തിരിയാതെയും ബിംബങ്ങളെ
 സെവിച്ച രാജ്യത്തെയും പ്രജകളെയും വഷളാക്കികളഞ്ഞു ഇസ്ര
യെല്ക്കാർ യഹൊവയെ വെടിഞ്ഞ അന്യദെവകളെ ആരാധിച്ചു
 കൊണ്ടിരിക്കുമ്പൊൾ സൌഖ്യവും സമാധാനവും രാജ്യത്തിൽനി
ന്ന നീങ്ങി കലഹമത്സരങ്ങളും ജനിച്ച ഒരൊരുത്തർ ഡംഭിച്ച
 രാജാവിനെ ദ്രഷ്ടനാക്കി കൊന്ന തങ്ങൾ രാജാസനം എറുവാൻ
 തുനിയും അവർ യരൊബൊയാം സ്ഥാപിച്ച കാളയുടെ സെവ
 തന്നെയല്ല അജ്ഞാനികളുടെ സകല ബിംബാരാധനയെയും ശീ
ലിച്ച നടത്തി നരബലികളെയും കഴിച്ച എല്ലാവിധമുള്ള അക്രമ
ങ്ങളിൽ രസിച്ച മുഴുകിപൊകയും ചെയ്തു.

൪൪. എലിയാ.

യഹൊവയെ ഉപെക്ഷിച്ച അന്യദെവകളെ സെവിച്ച രാജാ
ക്കന്മാരിൽ ആഹാബ എന്നവൻ പ്രധാനൻ. അവന്റെ ഭാൎയ്യയ
ഇശെബെൽ ശമൎയ്യ പട്ടണത്തിന്റെ ശൊഭയുള്ള ക്ഷെത്രങ്ങളെ
 പണിയിച്ച അവറ്റിൽ ചിദൊന്യദെവകളെ പ്രതിഷ്ഠിച്ചു ബാൾ
 ദെവന്ന ൪൫൦ അഷ്ടരൊത്ത എന്നവൾക്ക ൪൦൦ ആചാൎയ്യന്മാരെ
 വെച്ചു ആ ക്രൂരസെവയെ നടത്തി അവൾ യഹൊവയെ മാനി
ച്ച സെവിക്കുന്ന ഹിംസിച്ച ദീൎഘദൎശികളെ കൊല്ലുകയും ചെയ്തു.
 അന്ന രാജാവിന്റെ ഉദ്യൊഗസ്ഥന്മാരിൽ ഒരുവൻമാത്രം യഹൊ
വയെ ഭയപ്പെട്ടു അവൻ രാജപത്നിയുടെ ക്രൂരപ്രവൃത്തിയെ കണ്ട

